“Коми Республика мутасын ӧнія

карса гӧгӧртас” Коми Республикаса

канму уджтас дорӧ

1.1 СОДТӦД
Коми Республикаын муниципальнӧй юкӧн мутасъяс

бурмӧдан сфераын ӧнія состояниелӧн
ХАРАКТЕРИСТИКА,
мутасъяс бурмӧдан сфера сӧвмӧдігӧн социальнӧй, финансово-экономическӧй да мукӧд риск видлалӧм-донъялӧм


Стратегия боксянь мукӧд тӧдчанатор пиысь ӧтиӧн Коми Республика лыддьӧ мортлы сэтшӧм олан гӧгӧртас лӧсьӧдӧм, медым сійӧ лӧсяліс санитарнӧй да гигиеническӧй нормаяслы, а сідзжӧ медым сылӧн вӧлі  помӧдз вайӧдӧм, мича да синтӧ гажӧдысь ортсыса вид.


“Россия Федерацияын меставывса асвеськӧдлӧм котыртан ӧтувъя принципъяс йылысь” Федеральнӧй оланпас серти кар-район бурмӧдан могъяс збыльмӧдӧмысь кывкутӧны меставывса асвеськӧдлан органъяс да уна сикас помка вӧсна, сы лыдын сьӧм абутӧм вӧсна, найӧ оз пыр веськавны медтӧдчана могъяс лыдӧ. Сідзкӧ, абу и карса/сиктса гӧгӧртас сӧвмӧдӧм вылӧ ӧтувъя видзӧдласыс.


Коми Республикаын муниципальнӧй юкӧн мутасъяс бурмӧдан сфераын ӧнія состояниесӧ видлалӧм-донъялӧмыс петкӧдліс, мый:


Коми Республикаын кызвын муниципальнӧй юкӧнын учёт вылӧ оз босьтны керка йӧръяс да йӧзаинъяс;


кызвын мутассӧ бурмӧдан тшупӧдыс оз лӧсяв ӧнія корӧмъяслы, сы лыдын Россия Федерацияса кар стрӧитан кодексын да Россия Федерацияса оланін кодексын урчитӧм нормаяслы: керка йӧръясын уна пурысь да тротуаръяс ёна киссьӧмаӧсь, мутассӧ оз вежӧдны, оз тырмыны машинаяслы парковкаяс, кыдзи керка йӧръясын, сідзи и йӧзаинъясын оз тырмыны челядьлы да/либӧ спортӧн занимайтчӧм вылӧ оборудуйтӧм площадкаяс;


абуӧсь гражданаӧс да бизнесӧс мутас бурмӧдан мероприятиеяс збыльмӧдны эффективнӧя коран ногъяс. Талун кежлӧ олысьясыс ёнджыкасӧ водзмӧстчытӧг вӧдитчӧны эмторнас, найӧ пырӧдчӧны ӧтйӧза уджӧ сӧмын ӧтйӧза кывзӧмъяс отсӧгӧн да норасьӧмъяс гижӧмӧн.


Талун кежлӧ муниципальнӧй юкӧнъясса администрацияяслӧн водзвыв донъялӧм серти Коми Республикаын бурмӧдӧм керка йӧръяслӧн пайыс оз вевтырт керка йӧръяслӧн ӧтувъя лыдысь 20%, бурмӧдӧм йӧзаинъяслӧн пайыс лоӧ йӧзаинъяслӧн ӧтувъя лыдысь 47% гӧгӧр.


Керка йӧръяс да йӧзаинъяс бурмӧдан тшупӧд серти мыччӧдъяссӧ стӧчмӧдасны 2017 воын Коми Республикаын меставывса асвеськӧдлан органъясӧн керка йӧръяс да йӧзаинъяс серти инвентаризация нуӧдӧм бӧрын Коми Республикаын меставывса асвеськӧдлан органъясӧн керка йӧръяс, йӧзаинъяс, ас олан керкаяс да найӧс меститӧм вылӧ сетӧм му участокъяс серти инвентаризация нуӧдан пӧрадок серти, кутшӧмӧс урчитӧма Уджтас дорӧ 3 содтӧдын.


Ӧнія кадӧ Коми Республикаса быд муниципальнӧй юкӧнын гражданаӧс корӧны уджавны керка йӧръяс, ӧтув вӧдитчан мутасъяс бурмӧдан мероприятиеяс (субӧтникъяс, экологическӧй акцияяс, удж лагеръяс да мукӧдтор) дырйи да Коми Республикаса сӧмын сизим муниципальнӧй юкӧнын граждана сетӧны сьӧм.


2017 воӧдз уджтас серти мероприятиеяссӧ нуӧдлісны торъя инъясын, кутшӧмъясӧс вӧлі веськӧдӧма кар-районъяс бурмӧдӧм серти торъя сикас уджъяс вӧчӧм вылӧ, сы лыдын Коми Республикаса республиканскӧй сьӧмкудйысь субсидия сетӧм тшӧт весьтӧ.


2017 восянь Коми Республикаын заводитісны збыльмӧдны “Карын бур гӧгӧртас лӧсьӧдӧм” федеральнӧй тӧдчана проект. Коми Республикаса вит муниципальнӧй юкӧнын дасьтісны ӧнія карса гӧгӧртас лӧсьӧдан муниципальнӧй уджтасъяс, кытчӧ пыртӧма керка йӧръяс да йӧзаинъяс серти инпаса лыддьӧгъяс, кутшӧмъясӧс 2017 воын колӧ бурмӧдны да могмӧдны зданиеясӧн, сооружениясӧн, керка йӧръясӧн да йӧзаинъясӧн вермытӧмъясӧн да мукӧд сьӧкыда ветлысь йӧзӧн физическӧя, пространственнӧя да юӧр босьтӧмӧн вӧдитчӧмсӧ, а сідзжӧ кытчӧ пырӧ гражданаӧс, организацияясӧс кар-район бурмӧдан проект збыльмӧдан став этап вылын зіля корӧм, кар-район бурмӧдан проектъяс збыльмӧдӧм бӧрся видзӧдан ӧтйӧза комиссияяс лӧсьӧдӧм.


2018 – 2022 воясся кадколаст вылӧ ӧнія карса гӧгӧртас лӧсьӧдан татшӧм жӧ сяма муниципальнӧй уджтасъяссӧ 2017 во чӧжӧн дасьтасны Коми Республикаса 44 муниципальнӧй юкӧнын.


Гражданалысь да бизнеслысь видзӧдлассӧ тӧд вылӧ босьтӧмӧн колана ногӧн да бура тэчӧм карса (сиктса) гӧгӧртас оз сӧмын сет позянлун кыпӧдны муниципальнӧй юкӧнъяс бурмӧдан тшупӧдсӧ, но и:


чинтыны социальнӧй ёсьлун: югзьӧдӧм уличьяс вылын этшаджык мыж вӧчӧм, эмӧсь кӧ лёк вайны вермытӧм да ӧнія ногӧн лӧсьӧдӧм спорт площадкаяс, содӧ йӧзлӧн пай, кодъяс пыр занимайтӧны спортӧн, йӧзыс этшаджык висьӧны да сідз водзӧ;


кыпӧдны экономическӧй зільлунсӧ карса (сиктса) гӧгӧртассӧ гражданалӧн могъяс серти лӧсьӧдӧм тшӧт весьтӧ, мый понда содас подӧн ветлысьяслӧн лыд, йӧзыс кутасны унджык ньӧбасьны, унджыкӧн пыравлыны кафеӧ да ресторанӧ, локтасны туристъяс, кыптасны кӧртым да вӧрзьӧдны позьтӧм эмбур вылӧ донъяс да мукӧд экономика фактор.


Уджтас серти мероприятиеяс збыльмӧдан виччысяна бӧръя бӧртасъяс вылӧ вермӧны тӧдчыны татшӧм рискъяс:


1) сьӧм овмӧс да экономика серти рискъяс, мыйяс йитчӧмаӧсь республиканскӧй да/либӧ муниципальнӧй сьӧмкудъясын дефициткӧд да рӧскод кӧсйысьӧмъяс сьӧмӧн ӧтув могмӧдӧм серти ассьыныс кӧсйысьӧмъяссӧ збыльмӧдны вермытӧмлункӧд, сы лыдын муниципальнӧй юкӧнъясӧн артмӧдчӧмъяслысь, мыйяссӧ кырымалӧма, медым босьтны кар-район бурмӧдӧм вылӧ субсидияяс, условиеясӧ кутчысьтӧм, кар-район бурмӧдӧм серти мероприятиеяссӧ абу тырвыйӧ збыльмӧдӧм. Татшӧм рисклӧн лоны верманлуныс – шӧркодь, тайӧ Уджтас збыльмӧдӧм вылӧ тӧдчан  тшупӧдыс – ыджыд;


2) социальнӧй рискъяс, мыйяс йитчӧмаӧсь гражданалӧн ичӧт социальнӧй зільлункӧд, мутас бурмӧдан мероприятиеясӧ уна йӧзлӧн ӧтувӧн пырӧдчан культура абутӧмкӧд, сы лыдын кар-район бурмӧдан проектъяс збыльмӧдігӧн лӧсьӧдӧм бурмӧдан элементъяссӧ гражданаӧн кулитӧмӧн донъялӧм да налӧн ковтӧмлун. Татшӧм рисклӧн лоны верманлуныс – шӧркодь, тайӧ Уджтас збыльмӧдӧм вылӧ тӧдчан  тшупӧдыс – ыджыд.


Рискъясысь водзвыв ӧлӧдан да наӧн веськӧдлан мероприятиеяс лыдӧ позьӧ пыртны:


медстӧч мероприятиеяса, найӧс збыльмӧдан кадколастъяса да кывкутысь йӧза артмӧдчӧмсӧ олӧмӧ пӧртан гӧгӧрвоана график артмӧдӧм;


тайӧ Уджтас серти мероприятиеяс да Коми Республикаын муниципальнӧй юкӧнъяслӧн администрацияяскӧд кырымалӧм артмӧдчӧмъяс збыльмӧдӧм бӧрся контроль да мониторинг система котыртӧм;


Коми Республикаса олӧмӧ пӧртысь власьт органъяслӧн, Коми Республикаын меставывса асвеськӧдлан органъяслӧн, организацияяслӧн зіль удж да кар-район бурмӧдан проектъяс збыльмӧдӧмӧ, тшӧтш и найӧс панӧмӧ налӧн пырӧдчӧм;


мутас бурмӧдан мероприятиеяс збыльмӧдӧмын, тшӧтш и мутас бурмӧдан проектъяс панӧмын, гражданалысь да бизнеслысь зільӧмсӧ ышӧдӧм могысь йӧзӧс юӧртан средствоясын юӧртан-гӧгӧрвоӧдан удж нуӧдӧм.

“Коми Республика мутасын ӧнія

карса гӧгӧртас” Коми Республикаса

канму уджтас дорӧ

2.1 СОДТӦД
“Войтырлӧн сьӧмкуд” проект серти бӧрйӧм кар-район бурмӧдан сфераын войтырлысь проектъяс збыльмӧдӧм вылӧ меставывса сьӧмкудъяслы Коми Республикаса республиканскӧй сьӧмкудйысь субсидияяс сетан
ПӦРАДОК

1. Тайӧ Пӧрадокыс индӧ “Войтырлӧн сьӧмкуд” проект серти бӧрйӧм кар-район бурмӧдан сфераын войтырлысь проектъяс збыльмӧдӧм вылӧ меставывса сьӧмкудъяслы Коми Республикаса республиканскӧй сьӧмкудйысь субсидияяс сетан правилӧяс, локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд сьӧм мындаын, мыйта урчитӧма лӧсялана финансӧвӧй во вылӧ “Коми Республика мутасын ӧнія карса гӧгӧртас” Коми Республикаса канму уджтаслӧн “Коми Республикаын мутасъяс бурмӧдан сфераын муниципальнӧй юкӧнъяслы канмусянь отсӧг сетӧм” 1 уджтасув збыльмӧдӧм вылӧ (водзӧ лӧсялӧмӧн – Пӧрадок, субсидия, Уджтас).


2. Субсидияяссӧ сетӧны Коми Республикаын муниципальнӧй юкӧнъяслӧн меставывса асвеськӧдлан органъяслысь рӧскод кӧсйысьӧмъяссӧ ӧтув сьӧмӧн могмӧдӧм могысь, мыйяс артмӧны муниципальнӧй уджтасъяс (уджтасувъяс) збыльмӧдігӧн, мыйясӧс веськӧдӧма Уджтасса шӧр могъясӧдз воӧдчӧм вылӧ да урчитӧны кар-район бурмӧдан сфераын войтырлысь проектъяс збыльмӧдӧм серти мероприятиеяс, мыйясӧс бӧрйӧма “Войтырлӧн сьӧмкуд” проект серти (водзӧ – кар-район бурмӧдан сфераын войтырлӧн проект) Войтырлӧн проектъяслӧн муртӧсъяслы, кутшӧмъясӧс индӧны “Войтырлӧн сьӧмкуд” проект дорӧ, лӧсялӧмсӧ индӧм серти удж котыртан пӧрадок серти, кутшӧмӧс вынсьӧдӧма Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧмӧн (водзӧ – Войтырлӧн проектъяс серти пӧрадок).


3. Субсидияяссӧ сетӧ Коми Республикаса энергетика, оланін да коммунальнӧй овмӧс, тариф министерство (водзӧ – Министерство) Коми Республикаса республиканскӧй сьӧмкудйысь субсидияяс сетӧм йылысь артмӧдчӧмъяс подув вылын, мыйяссӧ кырымалӧма Министерство да Коми Республикаын муниципальнӧй юкӧнъяслӧн меставывса асвеськӧдлан органъяс костын (водзӧ – Артмӧдчӧм), мыйяслысь балаяссӧ Министерство мӧдӧдӧ Коми Республикаын муниципальнӧй юкӧнъяслӧн меставывса асвеськӧдлан органъяслы кырымалӧм вылӧ меставывса сьӧмкудъяс костын субсидияяс юклӧм йылысь Коми Республикаса Веськӧдлан котырлӧн нормативнӧй инӧда акт, кутшӧмӧс индӧма тайӧ Пӧрадокса 7 пунктын, примитан лунсянь 5 уджалан лун чӧжӧн.


Артмӧдчӧмлысь формасӧ вынсьӧдӧ Министерство Коми Республикаса сьӧм овмӧс министерствокӧд сӧгласуйтӧм бӧрын мунан финансӧвӧй вося урасьӧм тӧлысь 1 лунӧдз да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын сійӧс вынсьӧдан лунсянь 3 уджалан лун чӧжӧн.


Коми Республикаса республиканскӧй сьӧмкуд рӧскодлысь окталун да результативносьт кыпӧдӧм могысь да Россия Федерацияса сьӧмкуд кодекслӧн 34 статья серти Артмӧдчӧмъяс кырымалігӧн босьтӧны тӧд вылӧ субсидияясӧн вӧдитчан результативносьт серти торъя мога петкӧдласъяслысь значениеяссӧ.


4. Субсидия сетӧм вылӧ Коми Республикаын муниципальнӧй юкӧнъяссӧ бӧръян муртӧсӧн лоӧ Коми Республикаын муниципальнӧй юкӧнъяссӧ индӧм, кӧні кар-район бурмӧдан сфераын войтырлысь проектъяс бӧрйисны Войтырлӧн проектъяс серти пӧрадок серти.


5. Субсидияяссӧ сетӧны меставывса сьӧмкудъяслы сэк, кор ӧтпырйӧ кутчысьӧма татшӧм условиеясӧ:


1) войтырлӧн проектъяс серти урчитӧны кар-район бурмӧдан сфераын мероприятиеяс збыльмӧдӧм;


2) кар-район бурмӧдан сфераын войтырлысь проектъяс бӧрйисны Войтырлӧн проектъяс серти пӧрадок серти;


3) Коми Республикаын муниципальнӧй юкӧнлӧн меставывса асвеськӧдлан органӧн кар-район бурмӧдан сфераын войтырлысь проектъяс збыльмӧдӧм серти рӧскод кӧсйысьӧмъяссӧ ӧтув сьӧмӧн могмӧдан тшупӧдӧ кутчысьӧм мындаын, кутшӧмӧс индӧма тайӧ Пӧрадокса 8 пункт серти.


6. Субсидия мында муниципальнӧй юкӧнъяс серти индӧны сьӧмӧн могмӧдан ыдждаяс серти, мыйяссӧ индӧма Коми Республикаса Юралысьлӧн Администрацияӧн лӧсьӧдӧм Войтырлысь проектъяс бӧръян ведомствокостса комиссиялӧн чукӧртчылӧмлӧн сёрнигижӧдын Войтырлӧн проектъяс серти пӧрадок серти.


7. Меставывса сьӧмкудъяс костын субсидияяс юклӧмсӧ урчитӧ Коми Республикаса Веськӧдлан котырлӧн нормативнӧй инӧда акт.


8. Коми Республикаса республиканскӧй сьӧмкудйысь меставывса сьӧмкудъяслысь рӧскод, мый артмӧ кар-район бурмӧдан сфераын войтырлысь проектъяс збыльмӧдӧм серти мероприятиеяссӧ урчитысь муниципальнӧй уджтасъяс збыльмӧдігӧн, ӧтув сьӧмӧн могмӧдан тшупӧдсӧ урчитӧма Артмӧдчӧмӧн, кутшӧмӧс индӧма тайӧ Пӧрадокса 3 пунктын, тайӧ Пӧрадокса 5 пунктын урчитӧм условиеясӧ кутчысьӧмӧн, но рӧскод кӧсйысьӧмъясысь 90 прӧчентысь оз унджык да 10 прӧчентысь оз этшаджык.


9. Меставывса сьӧмкудъяслӧн абу субсидия босьтӧм вылӧ инӧдыс сэк, кор ӧтув сьӧмӧн могмӧдӧм вылӧ индӧм муниципальнӧй уджтасса мероприятиеяс, кутшӧмъясӧс урчитӧма кар-район бурмӧдан сфераын войтырлысь проектъяс збыльмӧдӧм вылӧ, субсидируйтӧны нин мукӧд уджтас, проект либӧ мероприятие серти.


10. Меставывса сьӧмкудъяслы субсидияяссӧ сетӧ Министерство Коми Республикаса республиканскӧй сьӧмкудлӧн своднӧй сьӧмкуд роспись да Коми Республикаса кассӧвӧй план серти лӧсялана во да планӧвӧй кадколаст вылӧ сьӧмкуд кӧсйысьӧмъяслӧн урчитӧм лимитъяс мындаын Коми Республикаын меставывса асвеськӧдлан органъясӧн субсидияяс сетан условиеясӧ кутчысигӧн, кутшӧмъясӧс урчитӧма тайӧ Пӧрадокса 5 пунктӧн.


Коми Республикаса республиканскӧй сьӧмкудйысь субсидияяс меставывса сьӧмкудъяслы вуджӧдӧны Министерстволӧн лицевӧй тшӧт вылысь Коми Республикаса Веськӧдлан котырлӧн нормативнӧй инӧда акт серти, кутшӧмӧс индӧма тайӧ Пӧрадокса 7 пунктын, Артмӧдчӧмъясын урчитӧм кадколастъясӧ да пӧрадокын. Субсидияяссӧ петкӧдлӧны меставывса сьӧмкудъяслӧн чӧжӧсын Россия Федерацияса сьӧмкуд классификациялӧн лӧсялана кодъяс серти.


Министерство вуджӧдӧ субсидияяссӧ индӧм рӧскодсӧ меставывса сьӧмкудъясысь сьӧмӧн могмӧдӧм бӧрын.


Сэк, кор Артмӧдчӧмӧн урчитӧма мӧдӧдны субсидияяссӧ овмӧдчӧминъяслӧн мутасын кар-район бурмӧдан сфераын войтырлысь проектъяс збыльмӧдӧм вылӧ, лӧсялана ыдждаын субсидияяссӧ сетӧны муниципальнӧй районъяслӧн сьӧмкудъясысь овмӧдчӧминъяслӧн сьӧмкудъясӧ.


11. Субсидияяс видзан условиеӧн лоӧ Коми Республикаын муниципальнӧй юкӧнъяслӧн меставывса асвеськӧдлан органъясӧн субсидияяс сьӧмӧн колана мог вылӧ вӧдитчӧм.


12. Министерство донъялӧ субсидияясӧн вӧдитчан окталунсӧ план серти значениесӧ, кутшӧмӧс урчитӧма Артмӧдчӧмӧн, да отчётнӧй волӧн кывкӧртӧдъяс серти субсидияӧн вӧдитчан результативносьт серти збыльвылас шедӧдӧм татшӧм торъя мога петкӧдласкӧд ӧткодялӧмӧн:


кар-район бурмӧдан сфераын войтырлӧн збыльмӧдӧм проектъяс пай збыльмӧдӧм вылӧ планируйтӧмъяслӧн ӧтувъя лыдысь.


Субсидияясӧн вӧдитчӧмсӧ лыддьӧны абу октаӧн сэк, кор отчётнӧй финансӧвӧй воын эз воӧдчыны субсидияясӧн вӧдитчан результативносьт серти торъя мога петкӧдласъяслӧн значениеясӧдз, кутшӧмъясӧс урчитӧма Артмӧдчӧмӧн.


Субсидияӧн вӧдитчан окталун йылысь отчётсӧ вынсьӧдӧ Министерство  да йӧзӧдӧ “Ӧтуввез” юӧртан да телекоммуникация везйын Министерстволӧн официальнӧй сайтын отчётнӧй бӧрся мунысь вося урасьӧм тӧлысь 10 лунӧдз кадколастӧ.


13. Рӧскод, кутшӧмӧс сьӧмӧн могмӧдан ӧшмӧсӧн лоӧ субсидия, вӧчӧм да субсидияӧн вӧдитчан результативносьт серти торъя мога петкӧдласъясӧдз воӧдчӧм значениеяс йылысь отчётносьт сетан кадколастъяссӧ да пӧрадоксӧ урчитӧны Артмӧдчӧмъясӧн.


14. Сэк, кор субсидия сетан вося ӧшым тӧлысь 31 лун кежлӧ муниципальнӧй юкӧн торкаліс Артмӧдчӧмӧн урчитӧм да тайӧ Пӧрадокса 12 пунктын индӧм петкӧдласлӧн значениеӧдз воӧдчӧм серти кӧсйысьӧмсӧ да субсидияӧн вӧдитчан результативносьт серти петкӧдласлӧн значениеӧдз воӧдчӧм йылысь отчётносьт сетан медводдза кадпасӧдз кадколастӧ, мый урчитӧма Артмӧдчӧмӧн, воын, мый мунӧ субсидия сетан во бӧрын, индӧм торкалӧмсӧ эз бырӧдны, сьӧм ыдждасӧ, кутшӧмӧс меставывса сьӧмкудйысь колӧ бергӧдны Коми Республикаса республиканскӧй сьӧмкудйӧ Министерствосянь лӧсялана корӧм босьтан лунсянь 30 лун чӧжӧн (Vвозврата), арталӧны татшӧм формула серти:
Vвозврата = (Vсубсидии x (1 - T / S)) x 0,1,


кӧні:


Vсубсидии - субсидия мында, кутшӧмӧс сетӧма отчётнӧй финансӧвӧй воын муниципальнӧй юкӧнса сьӧмкудлы;


T - отчётнӧй кадпас кежлӧ субсидияӧн вӧдитчан результативносьт серти петкӧдласлӧн збыльвылас воӧдчӧм значение;

S – субсидияӧн вӧдитчан результативносьт серти петкӧдласлӧн планӧвӧй значение, кутшӧмӧс урчитӧма Артмӧдчӧмӧн.


15. Сэк, кор сьӧм ыдждасӧ, кутшӧмӧс меставывса сьӧмкудйысь колӧ бергӧдны Коми Республикаса республиканскӧй сьӧмкудйӧ, арталӧны тайӧ Пӧрадокса 14 пунктын индӧм подувъяс серти, субсидия мындаын, кутшӧмӧс сетӧма меставывса сьӧмкудлы отчётнӧй финансӧвӧй воын (Vсубсидии), тӧд вылӧ оз босьтны субсидиялысь коляс мындасӧ, мыйта абу видзӧма мунан финансӧвӧй вося тӧвшӧр тӧлысь 1 лун кежлӧ, кутшӧмӧс индӧма тайӧ Пӧрадокса 17 пунктын, мыйын коланлунсӧ абу подулалӧма Коми Республикаса республиканскӧй сьӧмкуд чӧжӧс серти медшӧр администраторӧн, коді веськӧдлӧ Коми Республикаса республиканскӧй сьӧмкудйӧ субсидияяслысь бергӧдан колясъясысь чӧжӧсӧн.


16. Коми Республикаын меставывса асвеськӧдлан органъяслы кывкутан мераӧс, кутшӧмӧс урчитӧма тайӧ Пӧрадокса 14 пунктӧн, збыльмӧдӧмысь мездӧмлы подулӧн лоӧ венны вермытӧм вына лоӧмторъяслӧн воӧм, кутшӧмӧс подулалӧма документальнӧя, мыйяс падмӧдісны лӧсялана кӧсйысьӧмъяс олӧмӧ пӧртӧмсӧ.


17. Мунан финансӧвӧй вося тӧвшӧр тӧлысь 1 лун кежлӧ субсидиялысь видзтӧм коляссӧ муниципальнӧй юкӧнӧн колӧ бергӧдны Коми Республикаса республиканскӧй сьӧмкудйӧ пӧрадокын, кутшӧмӧс урчитӧма “Коми Республикаса республиканскӧй сьӧмкудйысь сьӧмкудкостса трансфертъяс бергӧдан пӧрадок вынсьӧдӧм йылысь” Коми Республикаса Веськӧдлан котырлӧн 2017 во урасьӧм тӧлысь 2 лунся 73 №-а шуӧмӧн (водзӧ – 73 №-а шуӧм).


Сэк, кор субсидиялысь видзтӧм коляссӧ Коми Республикаса республиканскӧй сьӧмкудлӧн чӧжӧсӧ абу вуджӧдӧма 73 №-а шуӧмӧн урчитӧм кадколастӧ, индӧм сьӧмсӧ колӧ перйыны Коми Республикаса республиканскӧй сьӧмкудлӧн чӧжӧсӧ Россия Федерацияса сьӧмкуд оланпастэчасӧн урчитӧм пӧрадокын.


18. Субсидияяс лоӧны торъя могаӧн да найӧс оз позь мӧдӧдны мукӧд мог вылӧ. Субсидиялысь сьӧм абу торъя мог вылӧ видзӧмысь вермӧны кыскыны кывкутӧмӧ Россия Федерацияса оланпастэчас серти.


19. Министерство быд квартал, отчётнӧй тӧлысь бӧрын мунысь тӧлысьлӧн 20-ӧд лунӧдз, сетӧ Коми Республикаса сьӧм овмӧс министерствоӧ муниципальнӧй юкӧнъяс серти субсидияяс видзӧм йылысь отчёт Министерствоӧн вынсьӧдӧм да Коми Республикаса сьӧм овмӧс министерствокӧд сӧгласуйтӧм форма серти.


20. Субсидия торъя мог серти видзӧм бӧрся видзӧдӧ Министерство да Коми Республикаса сьӧм овмӧс министерство урчитӧм пӧрадокын.

“Коми Республика мутасын ӧнія

карса гӧгӧртас” Коми Республикаса

канму уджтас дорӧ

3 СОДТӦД
Коми Республикаын меставывса асвеськӧдлан органъясӧн керка йӧръяс, йӧзаинъяс, ас олан керкаяс да найӧс меститӧм вылӧ сетӧм му участокъяс бурмӧдан тшупӧд серти инвентаризация нуӧдан
ПӦРАДОК

1. Тайӧ Пӧрадокыс урчитӧ Коми Республика мутасын Коми Республикаын меставывса асвеськӧдлан органъясӧн керка йӧръяс, йӧзаинъяс, ас олан керкаяс да найӧс меститӧм вылӧ сетӧм му участокъяс бурмӧдан тшупӧд серти инвентаризация нуӧдан процедурасӧ (водзӧ лӧсялӧмӧн – Пӧрадок, меставывса асвеськӧдлан органъяс) “Карын бур гӧгӧртас лӧсьӧдӧм” тӧдчана проект збыльмӧдӧм серти, кутшӧмӧс вынсьӧдӧма Россия Федерацияса Президент бердын Стратегическӧя сӧвмӧдӧм да медтӧдчана проектъяс серти сӧветлӧн президиумӧн (2017 во косму тӧлысь 18 лунся 5 №-а сёрнигижӧд), “Федеральнӧй сьӧмкудйысь Россия Федерацияса субъектъяслӧн сьӧмкудъяслы ӧнія карса гӧгӧртас лӧсьӧдӧм могысь Россия Федерацияса субъектъяслы канму уджтасъяс да муниципальнӧй уджтасъяс олӧмӧ пӧртны отсалӧм вылӧ субсидияяс сетан да юклан правилӧяс вынсьӧдӧм йылысь” Россия Федерацияса Веськӧдлан котырлӧн 2017 во урасьӧм тӧлысь 10 лунся 169 №-а шуӧмлысь положениеяссӧ тӧд вылӧ босьтӧмӧн муниципальнӧй уджтасъяссӧ, кутшӧмъясӧс веськӧдӧма 2018 - 2022 вояс вылӧ муниципальнӧй юкӧнъяслысь мутасъяссӧ, сы лыдын йӧзаинъяссӧ да керка йӧръяссӧ, бурмӧдан мероприятиеяс збыльмӧдӧм вылӧ, урчитӧм пӧрадокын лӧсьӧдӧм могысь.


2. Инвентаризациялӧн шӧр могӧн лоӧ Коми Республикаын муниципальнӧй юкӧнъяслысь (водзӧ - муниципальнӧй юкӧнъяс) керка йӧръяссӧ, йӧзаинъяссӧ, ас олан керкаяс да найӧс меститӧм вылӧ сетӧм му участокъяс бурмӧдан тшупӧдсӧ донъялӧм. Инвентаризация дырйи тӧдмалӧны мутасъяслысь физическӧй состояниесӧ да найӧс бурмӧдны коланлунсӧ.


3. Тайӧ Пӧрадокын вӧдитчӧны татшӧм шӧр кыввежӧртасъясӧн:


керка йӧр – уна патераа керкаясдорса мутасъяс чукӧр на вылын меститчӧм объектъясӧн, мыйяс колӧны татшӧм керкаяссӧ могмӧдӧм да уджӧдӧм вылӧ, да тайӧ мутасъяссӧ бурмӧдан элементъясӧн, на лыдын парковкаясӧн (парковка местаясӧн), тротуаръясӧн да автомашина туйясӧн, сы лыдын автомашина туйяс, мыйяс артмӧдӧны уна патераа керкаясдорса мутасъяс дорӧ матыстчан туйяс;


йӧзаинъяс – лӧсялана функциональнӧй мога ӧтув вӧдитчан мутасъяс, кутшӧмъясӧн мытшӧдтӧг вӧдитчӧ урчиттӧм йӧз лыд (шойччанінъяс, паркъяс, садъяс, бульваръяс, скверъяс, изэрдъяс, вадор туйяс, шӧр уличаяс, подӧн ветланінъяс, мукӧд мутас).


4. Инвентаризация нуӧдӧм могысь меставывса асвеськӧдлан органъяс лӧсьӧдӧны керка йӧръяс, йӧзаинъяс, ас олан керкаяс да найӧс меститӧм вылӧ сетӧм му участокъяс бурмӧдан тшупӧд серти инвентаризация нуӧдан комиссияяс (водзӧ – Комиссия).


Комиссияӧ пырӧны муниципальнӧй юкӧнъясса администрацияяслӧн либӧ налӧн веськӧдлӧм улӧ пырысь организацияясса тэчас юкӧдувъясӧс петкӧдлысьяс, кодъяс збыльмӧдӧны архитектура, стрӧитчан, кар-район бурмӧдан, оланін да коммунальнӧй овмӧс, гӧгӧртас видзан сфераын удж, ӧтйӧза организацияясӧс, сы лыдын вермытӧмъяслысь ӧтйӧза организацияясӧс, петкӧдлысьяс (сӧгласуйтӧмӧн).


Комиссияӧ пырысьясыс да сылӧн уджалан уджаланартыс вынсьӧдсьӧ меставывса асвеськӧдлан органлӧн инӧда актӧн.


5. Керка йӧръяслысь да сы вылӧ меститчӧм бурмӧдан элементъяслысь состояниесӧ донъялӧны места вылын видзӧдлӧм бӧрын.


5.1. Инвентаризация бӧртасъяссӧ оформитӧны керка йӧр бурмӧдӧм серти паспортӧн тайӧ Пӧрадок дорӧ 1 содтӧдын индӧм форма серти.


5.2. Инвентаризацияӧ пырӧдчыны содтӧд корӧны уна патераа керкаяс киын кутысьясӧс петкӧдлысьясӧс, кодъясӧс киын кутысьяслӧн ӧтувъя чукӧртчӧмлӧн помшуӧмӧн уполномочитӧма пырӧдчыны Комиссиялӧн уджӧ, уна патераа керкаӧн, кутшӧмъяслӧн мутасъяссӧ колӧ инвентаризируйтны, веськӧдлысь организацияясӧс петкӧдлысьясӧс (водзӧ – колана йӧз).


Керка йӧръяс серти инвентаризация нуӧдӧм йылысь уведомлениесӧ мӧдӧдӧны колана йӧзлы, а сідзжӧ йӧзӧдӧны “Ӧтуввез” юӧртан да телекоммуникация везйын муниципальнӧй юкӧнлӧн официальнӧй сайтын инвентаризация нуӧдны заводиттӧдз 10 календарнӧй лунысь оз сёрджык.


5.3. Керка йӧръяс серти инвентаризация нуӧдігӧн донъялӧны, эмӧсь-ӧ керка йӧрын мунан туй веркӧсъяс, тротуаръяс, ортсыса югзьӧдан объектъяс, лабичьяс да ёг шыблалан дозъяс да кутшӧм налӧн физическӧй состояниеыс.


5.4. Керка йӧръяс бурмӧдан уджъяс нуӧдны коланлун йылысь помшуӧм примитӧм вылӧ муртӧсъясыс сыын, мый:


керка йӧръясса пурысьяс, тротуаръяс серти – абу чорыд веркӧс, эмӧсь дзопканъяс да гуранъяс, юкмӧс люкъяслӧн вылнаыс меститчӧма абу керка йӧръясса пурысьяс да/либӧ тротуаръяс ветлан юкӧн вылнаын, абу сы дорса изйыс либӧ сійӧ улынджык, сы вылын эмӧсь потӧминъяс, жуглӧмъяс, керка йӧрса мунан туйлӧн тротуаркӧд ӧтлаасьӧмыс оз сет мытшӧдтӧг ветлыны сьӧкыда ветлысь йӧзлы (веркӧсъясыс ӧтлаасьӧны тшупӧдӧн);


ортсыса югзьӧдӧм серти – абуӧсь либӧ оз уджавны югзьӧданторъяс (быд подъезд дорын, челядьлы да (либӧ) спорт площадка, шойччан площадка, автомашина парковкаяс дорын), югзьӧданторлысь пыкӧдъяссӧ тшыкӧдӧма, югзьӧдӧмыс оз тырмы;


ёг чукӧртан дозъяс серти – абуӧсь ёг шыблалан дозъяс, найӧ оз шогмыны вӧдитчӧм вылӧ (колана мог серти вӧдитчыны позьтӧмлун), эмӧсь нёптовъяс, потӧминъяс, абу мавтӧмаӧсь.


Ёг шыблалан дозъяссӧ быть колӧ сувтӧдны олан керка подъездӧ быд пыранін дорӧ, челядьлы площадкаяс, шойччан площадкаяс вылын;


лабичьяс серти – абуӧсь лабичьяс, найӧ оз шогмыны вӧдитчӧм вылӧ (колана мог серти вӧдитчыны позьтӧмлун), эмӧсь нёптовъяс, потӧминъяс, абу мавтӧмаӧсь.


6. Йӧзаинъяслысь да сэні меститчӧм бурмӧдан элементъяслысь состояниесӧ донъялӧны места вылын видзӧдӧм бӧрын.


6.1. Инвентаризацияӧ пырӧдчыны содтӧд корӧны йӧзӧс (йӧзӧс петкӧдлысьясӧс), кодъяслӧн веськӧдлӧм улын (киын кутан, вӧдитчан, кӧртымалан инӧдъяс подув вылын) лоӧ мутас, а сідзжӧ мутасӧн ӧтйӧза асвеськӧдлӧмъясӧс петкӧдлысьясӧс.


Инвентаризация нуӧдӧм йылысь уведомлениесӧ мӧдӧдӧны индӧм йӧзлы, а сідзжӧ йӧзӧдӧны “Ӧтуввез” юӧртан да телекоммуникация везйын муниципальнӧй юкӧнлӧн официальнӧй сайтын инвентаризация нуӧдны заводиттӧдз 10 календарнӧй лунысь оз сёрджык.


6.2. Инвентаризация бӧртасъяссӧ оформитӧны йӧзаин бурмӧдӧм серти паспортӧн тайӧ Пӧрадок дорӧ 2 содтӧдын индӧм форма серти.


6.3. Йӧзаинъяс серти инвентаризация нуӧдігӧн донъялӧны, эмӧсь-ӧ мутас бурмӧдан элементъяс, кутшӧмъяс эмӧсь лӧсялана йӧзаин вылын, да кутшӧм налӧн физическӧй состояниеыс.


6.4. Йӧзаин бурмӧдан уджъяс нуӧдны коланлун йылысь помшуӧм примитӧм вылӧ муртӧсъясыс сыын, мый:


зданиеяс да сооружениеяс серти – мутас рӧмъяс серти ӧтувъя оформитӧмлы здание да сооружение банлӧн лӧсявтӧмлун, зданиеяслӧн конструкция элементъясын эмӧсь тыдалана жугалӧминъяс, абуӧсь сьӧкыда ветлысь йӧзлы устройствояскӧд да отсасянторъяскӧд веркӧсъяссӧ ӧтлаӧданторъяс;


туйяс, тротуаръяс серти – абу чорыд веркӧсыс, эмӧсь дзопканъяс да гуранъяс, юкмӧс люкъяслӧн вылнаыс меститчӧма абу туйса да/либӧ тротуарса ветлан юкӧн вылнаын, абу сы дорса изйыс либӧ сійӧ улынджык, сы вылын эмӧсь потӧминъяс, жуглӧмъяс, веркӧссӧ сувтса ног лӧсьӧдӧм вӧсна веркӧс ваыс оз вермы визувтны, веркӧсъяссӧ ӧтлаӧдан вылна оз сет мытшӧдтӧг ветлыны сьӧкыда ветлысь йӧзлы (веркӧсъясыс ӧтлаасьӧны тшупӧдӧн), уличьяспӧлӧнса подӧн ветланінъяс (тротуаръяс) серти – абу потшӧмаӧсь, потшӧсыс оз шогмы вӧдитчӧм вылӧ, эмӧсь нёптовъяс, потӧминъяс, абу мавтӧмаӧсь;


ичӧт архитектура формаяс серти – абуӧсь ёг шыблалан дозъяс, абуӧсь лабичьяс, оз шогмыны вӧдитчӧм вылӧ (колана мог серти вӧдитчыны позьтӧмлун), эмӧсь нёптовъяс, потӧминъяс, абу мавтӧмаӧсь;


плоскостнӧй сооружениеяс серти, челядьлы да (либӧ) спорт комплексъяс серти – абу веркӧсыс, эмӧсь дзопканъяс да гуранъяс, абу потшӧмаӧсь, потшӧсыс оз шогмы вӧдитчӧм вылӧ, сувтӧдӧм оборудованиеыс оз шогмы вӧдитчӧм вылӧ (колана мог серти вӧдитчыны позьтӧмлун), эмӧсь нёптовъяс, потӧминъяс, абу мавтӧмаӧсь;


ортсыса югзьӧдӧм серти – абу югзьӧдан оборудованиеыс либӧ сійӧ оз уджав, югзьӧдантор пыкӧдъяссӧ тшыкӧдӧма, югзьӧдӧмыс оз тырмы;


веж пуктасъяс серти – пуяссӧ, кустарникъяссӧ тшыкӧдӧма (чеглалӧма, найӧ косьмӧмаӧсь, жебмӧмаӧсь, паськалӧмаӧсь), газонъяс вылын, дзоридз быдтанінъясын туруна эжыс абу, газонъяс вылын, дзоридз быдтанінъясын эмӧсь талялӧминъяс, гежӧдмӧминъяс да лысӧминъяс, кок йылас косьмӧм турун, мӧдлаысь вайӧм да ӧдйӧ паськалысь лёк быдмӧгъяс (торйӧн кӧ, Сосновскийлӧн азьгум).


7. Ас олан керкаяс да найӧс меститӧм вылӧ сетӧм му участокъяс бурмӧдан тшупӧдсӧ индӧны бурмӧдан элементъяссӧ бурмӧдан правилӧяслӧн, кутшӧмъясӧс вынсьӧдӧма лӧсялана муниципальнӧй юкӧнӧн (водзӧ - бурмӧдан правилӧяс), корӧмъяслы лӧсялӧм вылӧ места вылын видзӧдӧм бӧрын донъялӧмӧн.


7.1. Инвентаризация бӧртасъяссӧ оформитӧны ас олан керкаяс да найӧс меститӧм вылӧ сетӧм му участок бурмӧдан элементъяслысь бурмӧдан правилӧяслӧн корӧмъяслы лӧсялӧмсӧ донъялан актӧн тайӧ Пӧрадок дорӧ 3 содтӧдын индӧм форма серти.


7.2. Ас олан керкаяс да найӧс меститӧм вылӧ сетӧм му участокъяс серти инвентаризация нуӧдан процедураӧ содтӧд пырӧдчӧны татшӧм керкаяссӧ да му участокъяссӧ киын кутысьяс (вӧдитчысьяс).


Ас олан керкаяс да найӧс меститӧм вылӧ сетӧм му участокъяс серти инвентаризация нуӧдӧм йылысь уведомлениесӧ мӧдӧдӧны татшӧм керкаяссӧ да му участокъяссӧ киын кутысьяслы (вӧдитчысьяслы), а сідзжӧ йӧзӧдӧны “Ӧтуввез” юӧртан да телекоммуникация везйын муниципальнӧй юкӧнлӧн официальнӧй сайтын инвентаризация нуӧдны заводиттӧдз 10 календарнӧй лунысь оз сёрджык.


Сэк, кор ас олан керка да сійӧс меститӧм вылӧ сетӧм му участок киын кутысь (вӧдитчысь) тайӧ пунктса мӧд абзацын индӧм уведомление босьтан лунсянь 7 календарнӧй лун чӧжӧн ӧткажитчис либӧ эз вочавидз уведомление вылӧ, Комиссия збыльмӧдӧ инвентаризация сытӧг.


 Сэк, кор инвентаризациясӧ нуӧдӧны киын кутысьлӧн (вӧдитчысьлӧн) пырӧдчытӧг, ас олан керка да сійӧс меститӧм вылӧ сетӧм му участок бурмӧдан элементъяслысь бурмӧдан правилӧяслӧн корӧмъяслы лӧсялӧмсӧ донъялан актын вӧчӧны лӧсялана пасйӧг.


Индӧм случайын ас олан керка да сійӧс меститӧм вылӧ сетӧм му участок бурмӧдан элементъяслысь бурмӧдан правилӧяслӧн корӧмъяслы лӧсялӧмсӧ донъялан актлысь копиясӧ мӧдӧдӧны татшӧм керкасӧ да му участоксӧ киын кутысьлы (вӧдитчысьлы) сійӧс кырымалан лунсянь 10 уджалан лун чӧжӧн.


7.3. Сэк, кор инвентаризация нуӧдігӧн аддзӧма ас олан керкаяс да найӧс меститӧм вылӧ сетӧм му участок бурмӧдан элементъяслӧн кӧть ӧти серти бурмӧдан правилӧяслӧн корӧмъяслы лӧсявтӧмлунлысь збыльторсӧ, Комиссия примитӧ татшӧм бурмӧдан элементсӧ татшӧм керкаяссӧ да участокъяссӧ киын кутысьяслӧн сьӧм тшӧт весьтӧ бурмӧдан правилӧяслӧн корӧмъяс серти лӧсьӧдны коланлун йылысь помшуӧм.

